Taib: Saya akan berundur 'dalam beberapa tahun’

Ketua Menteri, Tan Sri Abdul Taib Mahmud sekali mengelak soalan mengenai bila beliau
akan berundur selepas 30 tahun menerajui kepimpinan Sarawak.

Dalam ucapan ringkasnya di konsert 1Malaysia di Padang Merdeka, Kuching, Taib berharap
agar generasi muda akan menyokong penggantinya nanti.

"Masa anda akan tiba. Bila saya berhenti nanti, saya ingin menyerahkan kepada generasi
awaklah yang akan menyokong pemimpin (baru) yang akan terus memajukan Sarawak,"
katanya.

Ucapan itu disampai di depan Perdana Menteri, Datuk Seri Najib Tun Razak, yang semalam
berjanji bahawa Taib akan berundur, sekaligus mencetuskan spekulasi bahawa Putrajaya
cuba menyegerakan satu rancangan peralihan kepimpinan di Sarawak.

Tetapi pembangkang - yang menjadi Taib musuh nombor satu - dalam kempennya,
mendakwa Najib tidak mampu untuk membuat Taib berundur dan mendakwa Taib mahu
terus memegang kuasa.

